Pequeños Cantares d`Asturies

 Entós a la medianueche cuando emprimamos a baxar

Dica`l valle encesu de Xixón,

Hacia los sos negros y los sos bemeyos, in media res,

El bermeyu al que m`encariaba yera la borra n`áscuares

D`una pila de periódicos quemaos cuantayá

Y atizaos pol vientu, que s`espardien lloñe

Neto que báramos de llames, pequeños navíos de fuéu nel vientu

Qu`amenazaben los teitos y los balagares

Y cuásique nos entró, la medrana ellí metanes el fuéu épicu

D`aquellos fornos y refineríes ingrientes

Onde`l turnu de nueche trabayaba nel so elementu

Y perdimos toa esperanza de lleer el mapa acordies

Y aceleramos y maldiximos les infernales carreteres.

Pola mañana nel camín de Piedras Blancas

Alcontrábame comu un alma pola que tuvieren rezando,

Alloriáu y reconfortáu al empar

Vi homes que segaben la herba con gadaños,

Truébanos ente tréboles, una roldana y un santuariu,

El maíz comu un cargamentu doráu nos paxos.

Yo yera un pelegrín nuéu nesta escena

Pero inda taba nella comu na mio casa,

The Gaeltacht, allá, polos años cincuenta

Onde se m`acoyía, pero nun tinía gran importancia

Pa les families que trabayaben nes lloses a la vera la carretera

Que miraben y saludaben dende`l so otru mundu 

Comu entá yera costume cerca de Piedras Blancas

San Xuan de la Cruz

Tuvo la so nueche escura del alma.

En san Xuan de l`Arena

Yera un día esllendante del cuerpu.

Dos ríos fluyíen xuntos baxo la lluz del sol.

Los regatos tayaben la nidia sablera.

La mar boriaba y esplandía más allá del cai.

Y pola tarde, les cáscares

Que fui atropando desdexadamente

Palpitaben y resplandíen nel aire comu molacinos

Colos sos parpaguiantes cirios y responsos

Na solombra resonante de la grandiosa catedral

De la llonxana Compostela, stela, stela.

Seamus Heaney

Asoleyáu n`Asturies, Memoria Encesa d`un País

Delles Tréades Irlandeses

[Na tradición irlandesa, tamién na de Gales, la sabiduría aveza guardase en forma de tréades, abondo fáciles de remiembrar*. Hay abondos exemplos d`esto, en toda triba de testos, como la anéudota na que los caberos paganos d`Éire contaben a San Patriciu en qué afitaben la so idea de moral: “Verdá nos nuesos pensamientos, verdá nes nueses palabres, verdá nos nuesos corazones”. O`l retruque de Cormac a Cairpré, cuando ésti-y entruga cuáles yeren les coses más melgueres qu`oyera: “La glayía del triunfu dempués de la victoria, alabanza dempués d`un premiu, la invitación d`una muyer guapa a so colchón”. Darréu apurro unos cuantos exemplos, esbillaos de las “Tréades de xuicios de la xenti d`Éire”. Estes tréades son un perbón testimoniu de la sociedá altomedieval irlandesa, de los sos vezos, valores, cadarma xerárquica, o mesmu economía.] 

Tréada 63:  Tres relicarios de los homes llibres, oseya, pechu, mexella, rodiella.

65: Tres coses desafortunaes nuna quintana: una güerta puerca, broza de los bardiales, la casa enllena de caricoses

66: Tres prohibiciones nuna iglesia: una vieya a les campanes, un vieyu soldáu n`abadía, una gota sol altar.

67: Tres gayoles con un posterior cangloru, el del cortexador, el del lladrón, el del cuentista

68: Tres llamentos que tan meyor que gayoles: el llamentu d`una cabana paciendo, el llamentu d`un güertu mauru, el llamentu d`un biescu con frutos.

69: Tres gayoles que tan peor que llamentos: la gayola del home que perxudicó a otru, la gayola del home que se engaña a sí mesmu, la gayola del home que cometió parricidiu  (BM: la gayola del home que mató al so hermanu engarráu polos sos praos de pación)

70: Tres atenciones con despreciu: gresques na mesma casa ente la xente, agua xelada pa los pies, xinta salada ensin bebida.

75: Tres delgadeces que meyor se sofiten nel mundu : la delgadez del regatu llechi nos zapicos, la delgadez de les panoyes verdes nun práu, la delgadez del filu nel puñu d`una muyer amañosa.

88:  Tres victories qu`algamar: una muyer guapa, un bon caballu, un pirru rápidu.

89: Tres coses avezaes d`Éire: una estrofa inxeniosa, un son del arpa, una cara afeitada.

90: Tres siñales de la mala educación: cortar hestories, un xuegu con trampes, bromear avergoñando.

91: Tres sonrises que son peores que`l llamentu: la risa de la nieve al esgulir, la sele sonrisa de la to muyer dempués de tar otru home con ella, la risa de los pirros a puntu de saltar enriba d`ún.

92: Tres muertes que son meyores que les vides: la muerte d`un pexe, la muerte d`un gochu gordu, la muerte d`un rabuñaor.

95: Tres babayos de risión en mundu: un home rabiáu, un home celosu, un tafuru.

96: Tres desgracies d`una xentilidá: un cabezaleru mentirosu, un xuez tatexante, un sacerdote carnal.

97: Tres igües na casa d`un bon home: cerveza, un bañu, un fuéu grande.

98: Tres igües na casa d`un mal home: griesques so la so tiesta, quexicase con too, el so perru garrándote.

99: Tres glayíos na casa d`un guerreru: el glayíu pa la dixebra, el glayíu pa sentase, el glayíu p`allevantase toos.

100: Tres escuridaes nes que nun tien una muyer que dir: la escuridá de la borrina, la escuridá de la nuechi, la escuridá de la biesca.

101: Tres sofitos de la chulería: alabase, engrescase, engardiase.

102: Tres carauterístiques de la chulería: visites llargues, per-repoliche, munches entrugues.

103: Tres siñales d`un presumíu: el carreru`l so peine nes sos guedeyes, el carreru`l so diente na so xinta, el carreru`l so cayáu detrás d`elli.

104: Tres mazcayeríes descorteses: toi so la to solombra, pisate, moyate col mio vestidu.  

* Na tradición oral contemporánea d`Asturies hai refranes asgaya puestos en xeito de tréada, pero nun se caltién dal fonte escrita medieval, a diferencia de lo que asocede nestos dos países





